Rikors Nru 114/2018 — II-Pulizija vs Tarcisio Mifsud

I1-Qorti:-

1. 1l-Qorti tibda billi tosserva illi I-kawza odjerna hija referenza illi saret lill-Prim’
Awla tal-Qorti Civili a tenur tal-Artikolu 46 (3) tal-Kostituzzjoni sabiex kwistjoni

QORTI CIVILI
PRIM’> AWLA
SEDE KOSTITUZZJONALI

ONOR IMHALLEF

DR FRANCESCO DEPASQUALE
LL.D. LL.M. (IMLI)

Seduta ta’ nhar il-Tlieta
Tlettax (13) ta’ Lulju 2021

Rikors Numru 114/2018 FDP

Fl-ismijiet
Il-Pulizija
Vs

Tarcisju Mifsud

ta’ natura Kostituzzjonali tigi kkunsidrata u deciza.

2. Rat il-verbal tal-Qorti tal-Magistrat (Malta) bhala Qorti ta’ Gudikatura Kriminali
fis-16 ta” Novembru 2018, fil-proceduri Kawza Numru 191/2013 ‘ll-Pulizija vs
Tarcisju Mifsud’ illi biha, wara 1li qgieset talba tad-difiza tal-akkuzat Tarcisio
Mifsud sabiex issir referenza Kostituzzjonali, baghtet I-atti lill-Prim’ Awla (Sede
Kostituzzjonali) sabiex tigi deciza dik il-kwistjoni hekk imgajjma.

3. Rat it-talba illi d-difiza kienet ghamlet fit-12 ta Novembru 2018, fejn

ivverbalizzat is-segwenti:

pagna 1 minn 18



Rikors Nru 114/2018 — II-Pulizija vs Tarcisio Mifsud

Dr Edward Gatt, grall-imputat jitlob referenza Kostituzzjonali u dan
ghaliex bl-agir tal-Prosekuzzjoni f’din il-kawza il-process mhux ged jigi
mismug# fi Zmien xieraq u fi Zmien ragonevoli u kif ukoll minzabba |-
fatt li d-diskrezzjoni tal-Avukat Generali li jiddeciedi hu meta jiddikjara
I-kaz tieghiu maghlug quddiem Qorti Struttorja hi wa#da illi ged
titmexxa, f’dan il-kazi b'mod abuziv u zgur b'mod illi lI-akkuzat mhux
ged jinghata smig/i xieraq tait il-Kostituzzjoni u I-Konvenzjoni
Ewropea tad-Drittijiet tal-Bniedem.

i I-process ged jitwal inutilment graliex, minkejja li x-xhud Alfred
Mallia gia ddikjara ghral aktar minn darba li hu ma jridx jixhed f’dan
il-process, biex ma jinkriminax ruzu, il-Prosekutur, rinfaccat b'tali
dikjarazzjoni, ged jibga' inutilment jinsisti grall-produzzjoni ta’ dan ix-
xhud.

4. Rat illi I-Avukat Generali, fis-7 ta’ Dicembru 2018, irribatta ghal tali referenza
billi gajjem is-segwenti eccezzjonijiet:

[lli mid-digriet tas-16 ta' Novembru 2018 tal-Qorti tal-Magistrati
(Malta) brala Qorti ta’ Gudikatura Kriminali fil-kawza bin-numru
191/2013 fl-ismijiet "l1l-Pulizija (Supretendent Paul Vassallo u Spettur
Angelo Gafa) vs Tarcisju Mifsud" ma jirrizultax X'inhi tirreferi |-
imsemmija Qorti u donnu I-Qorti ghiamlet tagzha, minkejja li |-
Legislazzjoni Sussidjarja 12.09 tipprovdi mod ie#or, it-talba ta" Tarcisju
Mifsud, fejn fisser il-kwistjoni Kostituzzjonali fis-sens li allegatament bl-
agir tal-prosekuzzjoni f°din il-kawza, il-process mhux qiegied jigi
mismug?# fi Zmien xieraq u fi Zzmien ragjonevoli u kif ukoll minzabba I-fatt
li d-diskrezzjoni tal-Avukat Generali li jiddeciedi hu meta jiddikjara I-kaz
tieghiu maghlug quddiem Qorti Struttorja hi wazda li titmexxa, f’dan il-
kaz b'mod abbuziv u zgur b'mod illi l-akkuzat mhux qiegred jinghata
smigh xieraq taht il-Kostituzzjoni u I-Konvenzjoni Ewropea tad-Drittijiet
tal-Bniedem. Hu jg#id ukoll illi 1-process ged jitwal inutilment gzaliex
minkejja li x-xhud Alfred Mallia gia ddikjara gral aktar minn darba illi
huwa ma jridx jixhed f'dan il-process, biex ma jinkriminax ruhu, il-
Prosekutur rinfaccat b'tali dikjarazzjoni ged jibga' inutilment jinsisti
ghall-produzzjoni ta" dan ix-xhud. Fi¢-¢irkostanzi, in vista tal-mod li
saret ir-referenza u ¢ioe' mhux skond dak provdut fir-regolament 5 tal-
Legislazzjoni Sussidjarja 12.09, l-esponent qiegied jirrizerva illi
jirrispondi ulterjorment jekk din il-Qorti tiddeciedi li tibg#at I-atti lura
lill-Qorti tal-Magistrati biex tikkjarifika ezattament x'giegida tirreferi
fit-termini ta' dak indikat fir-regolament imsemmi;

1. Wi in linea preliminari, ma jirrizultax mir-referenza illi ged jigi
nvokat xi artikolu partikolari tal-Kostituzzjoni jew tal-Konvenzjoni
Ewropea dwar id-Drittijiet tal-Bniedem u g/aldaqgstant certament illi
din 1-Onorabbli Qorti ma tista' ssib ksur tal-ebda artikolu tal-

Kostituzzjoni jew tal-Konvenzjoni Ewropea dwar id-Drittijiet tal-
Bniedem;

2. Ui minghajr pregudizzju ghas-suespost, I-esponent jissottometti li fil-
kaz odjern ma jezisti ebda ksur ta' drittijiet fundamentali tal-Bniedem
kif sanciti bil-Kostituzzjoni u bil-Konvenzjoni Ewropea dwar id-
Drittijiet tal-Bniedem;

3. Ml jibda biex jigi kjarifikat mill-esponenti li minkejja li fi proceduri
ta' struttorja huwa I-Avukat Generali li jiddikjara li I-provi huma
mag/lugin madanakollu fil-kaz odjern diga' hargu l-artikoli bil-
konsegwenza li I-Qorti tal-Magistrati ged tisma' |-procedura bhala
Qorti ta' Gudikatura Kriminali u li ghalhekk I-Avukat Generali
mhuwiex involut quddiem dik il-Qorti izda |-proskeuzzjoni trid
titmexxa esklussivament mill-Pulizija u sta gfaliha mingiajr ebda
involviment tal-Avukat Generali li taghlaq il-provi tal-prosekuzzjoni.
Semmai I-Avukat Generali jidiol biss fi stadju ¢’appell wara li jigu
konkluzi u decizi 1-akkuzi in konfront tal-parti li provokat ir-riferenza
mill-Qorti ta' Gudikatura Kriminali;

4. i fir-rigward ta' jekk il-process fil-konfront tal-persuna li nvokat ir-
referenza hux ged jigi mismug# fi Zmien xieragq u ragjonevoli, I-
esponent jissottometti illi din I-azzjoni hija intempestiva u dan peress
illi I-proceduri kriminali gszadhom pendenti. Din kienet ukoll il-
konkluzjoni tal-Qorti Kostituzzjonali fis-sentenza tag7iha tas-26
April 2013 fir-referenza kostituzzjonali fl-ismijiet 1l-Pulizija vs Dr
Melvyn Mifsud fejn osservat illi "lkunx hemm vjolazzjoni tad-dritt
ghal smign xieraq, ghalhekk, jiddependi minn kif il-Qorti riferenti
tittratta u tiddisponi mid-diversi kwistjonijiet u tappi processwali
appena elenkati, fost ozrajn, li jistgru jitgieghdu quddiemha fil-kors
tal-process u ghalhekk certament il-fatt wazdu previst mill-appellant
sabiex fuqu jsostni t-talba tiegau ghal riferenza lil din il-Qorti ma
hux wazdu determinanti tal-kwistjoni minnu sollevata li gAalhekk hi
ghal kollox intempestiva u prematura u dagstant intempestiva u
prematura hi r-referenza tal-Qorti referenti™.

5. L-esponent jecepixxi wkoll illi sa issa ghadu mhux mag#ruf kif u tast
liema cirkostanzi I-parti li provokat ir-referenza sejra tigi
zvantaggjata waqt is-smig# tal-proceduri kriminali. I1li f'dan I-istadju

tal-proceduri mhuwiex indikattiv li proceduri kriminali jigu diskussi
u trattati in vacuo;

6. HIi in kwantu r-referenza kostituzzjonali gieghda ssir b'referenza
ghall-Artikolu 39 tal-Kostituzzjoni u/jew I-Artikolu 6 tal-Konvenzjoni
Ewropea dwar id-Drittijiet tal-Bniedem, I-esponent jissottometti illi I-
iskop tal-Artikolu 39 tal-Kostituzzjoni u I-Artikolu 6 tal-Konvenzjoni

Ewropeja dwar id-Drittijiet tal-Bniedem huma ntizi li jassiguraw li
matul il-process gudizzjarju il-persuna in kwistjoni tkun inghatat
smigh gust fejn kellha I-garanziji kollha naxxenti mid-dritt sancit fl-
Artikolu 39 tal-Kostituzzjoni u I-Artikolu 6 tal-Konvenzjoni Ewropea
dwar id-Drittijiet tal-Bniedem u cioe' opportunita’ xierga illi
tippartecipa b'mod effettiv fil-proceduri, tkun assistita, tressaq xhieda
u tagiamel sottomissjonijiet. L-Artikolu 6 tal-Konvenzjoni Ewropea
dwar id-Drittijiet tal-Bniedem u I-Artikolu 39 tal-Kostituzzjoni huma
artikoli li jitrattaw il-procedura li tkun giet uzata sabiex il-Qorti tasal
ghad-decizjoni tagiha fl-intier tagiha u dan sabiex jigi stabbilit jekk
kienx hemm lezjoni tal-msemmija drittijiet fundamentali o meno. L-
esponent jirrileva illi fil-kaz odjern ma sar xejn matul il-process
kriminali li b'xi mod seta' jin¢idi fuq id-dritt tal-parti li provokat ir-
riferenza ta' process gust.

7. L-esponent jecepixxi wkoll illi sabiex ikun jista' jigi stabbilit jekk
hemmx lezjoni tal-Artikolu 39 tal-Kostituzzjoni u I-Artikolu 6 tal-
Konvenzjoni Ewropea tad-Drittijiet tal-Bneidem wiefed irid jezamina
I-proceduri fit-totalita’ tagzhom u huwa erronju li wiesed jieAu
episodju partikolari u jishag fuqu mingzajr ma jara t-totalita’ tal-
proceduri.

8. Mli l-esponent jecepixxi wkoll illi ghalkemm kawza tkun damet numru
ta' snin biex biex tigi deciza ma jfissirx b'dagshekk li b'mod
awtomatiku giandu jinstab li kien hemm dewmien ingustifikat jew
dewmien attribwibbli lill-Istat. Hija gurisprudenza kostanti u
stabbilita li I-irragonevolezza taz-zmien m'ghandux jigi determinat fl-
astratt jew minn numru ta' snin li tkun damet gzaddejja I-kawza,
imma ghandu jitgies fid-dawl tac-cirkostanzi partikolari tal-kaz li
jkun. i huwa accettat ukoll li ma hemm ebda time limit li [-Qorti
trid bilfors tosserva fil-kors tal-procedura quddiemha ghaliex inkella
I-interessi tal-gustizzja jigu ppregudikati miniabba ghaggla zejda u
inkonsulta. i propju fil-kaz tal-llum id-dewmien ma jistax jitgies li
huwa wiesed kappriccéjuz jew irragjonevoli izda huwa dovut
minzabba n-natura u I-komplessita' tal-proceduri in kwistjoni u I-fatt
li kien hemm numru ta' persuni li kellhom jitilg#u jixhdu f'dan il-kaz.
Fil-fatt jekk wiezed jifli I-verbali tas-seduti li ged jinzammu, wiezed
isib li s-seduti inzammu b'mod regolari fejn ittellgiu diversi xhieda
biex jiddeponu. Gralhekk certament li mhuwiex il-kaz li fil-proceduri
kriminali kien hemm xi telf ta' Zmien;

9. Illi certament sabiex dina I-Onorabbli Qorti tkun tista' tikkonsidra
b'mod serju t-talba tal-parti li pprovokat ir-referenza, jinkombi fuq I-
istess parti li pprovokat ir-referenza illi tipprova illi mhux biss il-kaz
tiegiu ged idum pendenti izda li tali dewmien huwa wiefed

10.

11.

12.

13.

14.
15.
5. Rat illi dina I-Qorti, kif ppresjeduta, hadet konjizzjoni tal-atti fit-3 ta’ Lulju 2019.

6. Rat illi fil-5 ta> Novembru 2019, il-Qorti giet infurmata illi miet Alfred Mallia, li
kien wiehed mix-xhieda illi kienu ged jinsistu ghalih il-prosekuzzjoni u i,
minhabba fil-fatt li ma kienx ried jixhed sabiex ma jinkriminax ruhu la darba kien
hemm proceduri fil-konfront tieghu wkoll, I-istess prosekuzzjoni kienet gieghda
toggezzjona li taghlaq il-provi taghha, u li minhabba f’hekk saret ir-referenza

kappric¢juz u ntiz biex jizvantaggah fit-tgawdija tad-drittijiet tiegZu
skont il-Ligi;

Il inoltre, I-lanjanza kostituzzjonali odjerna kif imganqgla permezz
ta' talba ghall-referenza certament li mhux ged jgZinu biex il-
proceduri jigu konkluzi. Allura I-parti li pprovokat ir-referenza ma
tistax tilmenta fug dewmien meta d-dewmien qgiegred jigi kkagunat
mill-istess parti li pprovokat ir-referenza;

Ili I-parti li provokat ir-referenza ma tistax tasal gzall-konkluzjoni li
huwa mhuwiex ser ikollu smig#z xieraq minkabba li l-esponent
giegned jinsisti li tinstema' x-xhieda ta' Alfred Mallia. Ladarba I-
proceduri kriminali gzadhom pendenti, allura I-parti li pprovokat ir-
referenza tgawdi mill-prezunzjoni tal-innocenza. 1l-prosekuzzjoni trid
tipprova I-kaz tagiha u I-parti li pprovokat ir-referenza gihandha I-
opportunita’ li tiddefendi lilha nfisha;

i minghajr pregudizzju ghas-suespost, I-esponent jecepixxi illi I-
insistenza tal-Pulizija ghal produzzjoni tax-xhud Alfred Mallia hija
gustifikata u dan peress illi hija xhieda kruc¢jali u importanti biex jigi
pruvat il-kaz tal-prosekuzzjoni. Fuqg dan il-punt din il-Qorti
diversament preseduta ing#atat l-opportunita’ li tinvesti f'dan il-punt
fejn iddecidiet li ma hemm ebda lezjoni tad-dritt giall-smigh xieraq
fejn proceduri jistennew l-gheluq ta' proceduri kriminali ozra gabel
jigu decizi;

i jsegwi ghalhekk u fid-dawl tas-suespost ma jirrizulta ebda ksur
tad-drittijiet fundamentali.

Salv eccezzjonijiet ulterjuri.

Bl-ispejjez.

Kostituzzjonali.

7. Rat illi fil-5 ta> Novembru 2019, il-Qorti stiednet lill-Avukat Generali jgharraf

lill-Qorti dwar il-posizzjoni tal-Prosekuzzjoni in vista ta’ tali zvilupp.

10.

11.

12.

13.

14.

15.

16.

17.
18.
19.

Provi

20.

21.

22.

Rat illi fI-20 ta’ Novembru 2019 deher 1-Uffi¢jal Prosekutur Spettur Rennie
Stivala illi gharraf lill-Qorti illi ghadhom ged jiddiskutu I-posizzjoni tal-
prosekuzzjoni mal-Avukat Generali.

Rat illi fl-10 ta’ Dicembru 2019, I-Avukat Generali gharraf lill-Qorti illi kellhom
bzonn aktar hin sabiex jaghmlu I-verifiki taghhom.

Rat illi fis-6 ta’ Frar 2020, deher 1-Ufficjal Prosekutur Rennie Stivala illi gharraf
lill-Qorti illi I-prosekuzzjoni ma kinetx f’posizzjoni illi taghlaq il-provi taghha.

Rat illi minhabba fil-pandemija tal-Covid-19, is-seduti tal-24 ta’ Marzu 2020 u
tat-28 ta’ Mejju 2020 ma setghux jinzammu.

Semghet ix-xhieda ta’ Tarcisio Mifsud moghtija fit-3 ta” Lulju 2020.

Rat illi fis-6 ta’ Ottubru 2020, il-konsulent legali tar-referent Tarcisio Mifsud
gharraf lill-Qorti illi, salv I-atti tal-kumpilazzjoni illi jinsabu gia a disposizzjoni
tal-Qorti, huwa ma ghandux aktar provi x’jipprezenta.

Rat illi fil-25 ta’ Novembru 2020, 1-Ispettur Rennie Stivala, debitament imharrek
mill-Avukat Generali sabiex jixhed, ma deherx.

Rat illi fit-12 ta” Frar 2021, 1-Ispettur Rennie Stivala, debitament imharrek ghal
darba ohra mill-Avukat Generali sabiex jixhed, rega’ ma deherx.

Rat illi fit-12 ta’ Frar 2021 il-Qorti ddikjarat I-istadju tal-gbir tal-provi maghluga
u differiet il-kawza ghas-sottomissjonijiet bil-miktub.

Rat is-sottomissjonijiet ta’ Tarcisio Mifsud illi dahlu fis-17 ta’ Marzu 2021.
Rat is-sottomissjonijiet tal-Avukat Generali illi dahlu fl-1 ta> Gunju 2021.

Rat illi fit-3 ta” Gunju 2021 il-kawza giet differita ghal-lum ghas-sentenza.

Jirrizulta, mill-atti tal-proceduri fl-ismijiet ‘ll-Pulizija vs Tarcisio Mifsud”, Kaz
Nru 191/2013, u provi ohra prodotti, illi fis-26 ta’ Frar 2013, Tarcisio Mifsud kien
tressaq taht arrest quddiem il-Qorti tal-Magistrati (Malta) bhala Qorti Istruttorja,
b’akkuzi relatati ma’ korruzzjoni u abbuz bhala ufficjal u impjegat pubbliku li
allegatament sehhew bejn is-snin 1998 u 2003.

Jirrizulta illi bejn is-26 ta’ Frar 2013 u I-11 ta’ Novembru 2015, saru sebgha u
ghoxrin (27) seduta fejn fi tnax-il seduta (12) instemghu sebgha u ghoxrin (27)
xhud filwaqt illi fi hmistax-il seduta (15), ma nstemghu ebda xhieda.

Jirrizulta illi s-seduti saru kif gej:

1)  7ta’ Marzu 2013

2)  21ta’ Marzu 2013
3)  29ta’ April 2013

4) 18 ta’ Lulju 2013

5  29ta’ Awissu 2013
6) 10 ta’ Ottubru 2013
7)  17ta’ Ottubru 2013
8)  28ta’ Novembru 2013
9)  9ta’ Jannar 2014
10) 20ta’ Frar 2014

11) 3 ta’ April 2014

12) 12 ta’ Mejju 2014
13) 23 ta’ Gunju 2014
14) 4 ta’ Awissu 2014
15) 15 ta’ Settembru 2014
16) 27 ta’ Ottubru 2014
17) 1 ta’ Dicembru 2014
18) 12 ta’ Jannar 2015
19) 23 ta’ Frar 2015

20) 2ta’ Marzu 2015
21) 13ta’ April 2015
22) 12 ta’ Mejju 2015
23) 1ta’ Gunju 2015
24) 8 ta’ Gunju 2015
25) 20ta’ Lulju 2015
26) 21 ta’ Awissu 2015
27) 12 ta’ Ottubru 2015

instema’ xhud (1) wiehed
instemghu erbgha (4) xhieda
instemghu sebgha (7) xhieda
instema’ xhud (1) wiehed
ma instema’ hadd

ma instema’ hadd

ma instema’ hadd

ma instema’ hadd
instemghu erbgha (4) xhieda
instema’ xhud (1) wiched
instemghu zewg (2) xhieda
ma instema’ hadd
instemghu zewg (2) xhieda
ma instema’ hadd

instema’ xhud (1) wiehed
instemghu tlett (3) xhieda
ma instema’ hadd

ma instema’ hadd

ma instema’ hadd

ma instema’ hadd

ma instema’ hadd

instema’ xhud (1) wiehed
ma instema’ hadd

ma instema’ hadd

ma instema’ hadd

ma instema’ hadd

instema’ xXhud (1) wiehed

23. Jirrizulta illi fit-12 ta” Ottubru 2015, il-prosekuzzjoni ddikjarat illi ma kellhom
ebda Membru tal-Pulizija iehor xi jtellghu bhala xhieda (fol 2408).

24. Jirrizulta illi fil-11 ta’ Novembru 2015, 1-Avukat Generali, a tenur tal-Artikolu
370 (3) (a) tal-Kap 9 tal-Ligijiet ta’ Malta, baghat I-atti lura sabiex Tarcisio
Mifsud jigi ggudikat mill-Qorti tal-Magistrati bhala Qorti ta’ Gudikatura
Kriminali, ossija inhargu l-akkuzi kontra tieghu.

25. Jirrizulta, madanakollu, illi tali Att ta’ Akkuza datata 11 ta’ Novembru 2015, kien
soggett ghal kundizzjoni imposta mill-Avukat Generali fejn iddikjara dan li gej:

Jibgrat lura ma' dan I-Att lil din il-Qorti I-Atti tal-Kompilazzjoni hawn
fugq imsemmija sabiex din l-istess Qorti, f'nugqgas ta' oggezzjoni ta' I-
imputat skond dak li hemm masub fl-Artikolu 370(3)(b) u (c) tal-Kodici
Kriminali, tiddeciedi fuq l-akkuza ta' din il-Atija jew 7tijiet, jew f'kaz ta'
oggezzjoni, tipprocedi skond I-Artikolu 370(3)(d) tal-Kodic¢i Kriminali,
b'dan pero’ li gabel ma I-Qorti tistagsi lill-akkuzat jekk ghandux
oggezzjoni li I-kaz jigi trattat bi procedura sommarja, il-Qorti ghandha,
skond kif provvdut fl-Artikolu 370(3)(f) tal-imsemmi Kodiéi:

26.

217.

28.

29.

30.

31.

a) Fi stadju opportun tisma’ lil Alfred Mallia u Tancred Tabone dwar
il-kaz;

b) Tiehu Kkonjizzjoni ta" kull prova ohra li joghgobha tressaq il-
Pulizija f’dan il-kaz;

Jirrizulta illi rizultat ta’ tali kondizzjoni, il-Qorti tal-Magistrati bhala Qorti ta’
Gudikatura Kriminali kienet obbligata tottempera ruhha ma’ dak lilha ordnat mill-
Avukat Generali.

Jirrizulta illi bejn it-23 ta’ Novembru 2015 u t-12 ta’ Novembru 2018 meta saret
ir-referenza Kostituzzjonali odjerna, saru erbghatax-il seduta (14) ossija s-
segwenti

1) 23 ta’ Novembru 2015
2)  7ta’ Dicembru 2015
3) 18 ta’ Jannar 2016

4)  18ta’ April 2016

5) 11 ta’ Lulju 2016

6)  5ta’ Dicembru 2016
7)  27ta’ Marzu 2017

8)  26ta’ Gunju 2017

9)  22ta’ Novembru 2017
10) 8ta’ Jannar 2018

11) 9ta’ April 2018

12) 21 ta’ Mejju 2018

13) 4 ta’ Ottubru 2018

14) 12 ta’ Novembru 2018.

Jirrizulta illi f°"dawn l-erbghatax is-seduta, fis-seduta illi saret fil-11 ta’ Lulju
2016, ossija wara erbgha seduti fejn ma gara assolutament xejn, gie verbalizzat illi
“L-Ufficjal Prosekutur jiddikjara li kull m’ghad fadallu bhiala xhieda f'dawn il-
proceduri huma lil Frank Sammut, Tancred Tabone u Alfred Mallia.”

Jirrizulta illi fil-5 ta” Dicembru 2016, xehed Tancred Tabone illi gharraf lill-Qorti
li ma xtaqx jixhed in vista ta’ proceduri kriminali pendenti kontrih, filwaqt illi fis-
26 ta’ Gunju 2017, xehdu Frank Sammut u Alfred Mallia li gharrfu wkoll lill-
Qorti li ma xtaqux jixhdu in vista ta’ proceduri kriminali pendenti kontrihom.

Jirrizulta illi fis-seduti kollha I-ohra, I-prosekuzzjoni ma tellghu ebda provi ohra
filwaqt illi gatt ma ddikjaraw illi ghalqu I-provi taghhom.

Jirrizulta illi fis-26 ta’ Gunju 2017, il-konsulenti legali ta’ Tarcisio Mifsud
oggezzjonaw ghad-dewmien fil-proc¢eduri kriminali kontra tieghu.

32.

33.

34.

35.

36.

37.

38.

Jirrizulta illi wara hames seduti fejn, ghal darba ohra, il-prosekuzzjoni ma ressqet
ebda prova, fl-4 ta’ Ottubru 2018 il-konsulenti legali ta’ Tarcisio Mifsud talbu
sabiex jigi dikjarat illi I-provi tal-Prosekuzzjoni huma maghluga peress illi d-
drittijiet fundamentali tieghu qged jigu lezi.

Jirrizulta illi fit-12 ta’ Novembru 2018, il-Qorti tal-Magistrati bhala Qorti ta’
Gudikatura Kriminali ghamlet ir-referenza Kostituzzjonali odjerna.

Jirrizulta illi, fil-pro¢eduri odjerni quddiem dina I-Qorti, fil-5 ta” Novembru 2019,
il-Qorti giet mgharrfa illi Alfred Mallia, wiched mit-tlett xhieda li kienu ged
jinsistu ghalih il-Prosekuzzjoni, kien miet, u ghalhekk il-Qorti talbet lill-Avukat
Generali jgharraf lill-Qorti dwar il-posizzjoni taghhom fil-proceduri kriminali
kontra Tarcisio Mifsud.

Jirrizulta illi, wara tlett seduti, fis-6 ta’ Frar 2020, 1-Avukat Generali gharraf lill-
Qorti illi I-Prosekuzzjoni ma kinetx f’posizzjoni illi taghlaq il-provi taghha fil-
proceduri kriminali kontra Tarcisio Mifsud.

Jirrizulta illi Tarcisio Mifsud, fit-3 ta’ Lulju 2020 xehed u pprezenta dikjarazzjoni
minnu redatta, liema dikjarazzjoni eventwalment giet minnu rtirata in vista tat-
talba ta’ sfilz illi ghamel I-Avukat Generali.

Jirrizulta illi 1-Ufficjal Prosekutur Rennie Stivala, ghalkemm imharrek darbtejn
mill-Avukat Generali sabiex jixhed quddiem dina I-Qorti, nagas milli jidher biex
jixhed, u in vista ta’ tali nuqqas ripetut, il-Qorti ddikjarat il-provi intimati bhala
maghluqga.

Jirrizulta ¢ar, kemm mill-proceduri quddiem il-Qorti tal-Magistrati bhala Qorti ta’
Gudikatura Kriminali kif ukoll mill-pro¢eduri quddiem dina I-Qorti, illi I-
Prosekuzzjoni ma tidhirx illi hija f’posizzjoni illi tressaq aktar xhieda ghall-kaz
taghha, u tali posizzjoni ilha hekk sa mill-11 ta’ Novembru 2015 meta nharget |-
Att ta’ Akkuza fil-konfront ta’ Tarcisio Mifsud, fejn minn dak inhar ‘1 hawn,
kemm quddiem il-Qorti tal-Magistrati bhala Qorti ta’ Gudikatura Kriminali kif
ukoll quddiem dina I-Qorti, kif komposta, |-prosekuzzjoni ma ghamlet xejn ghajr
illi tawwlet il-kawza inutilment, presumibbilment bit-tama illi I-proceduri
kriminali fil-konfront ta’ Tancred Tabone, Frank Sammut u Alfred Mallia
jintemmu sabiex ikunu jistghu jixhdu kontra Tarcisio Mifsud.

Ikkunsidrat

39.

40.

Jirrizulta illi I-lanjanza quddiem dina I-Qorti hija illi Tarcisio Mifsud ma huwiex
gieghed jinghata smigh xierag.

Jirrizulta illi sfortunatament il-parti li talbet li ssir ir-referenza Kostituzzjonali lill-
Qorti tal-Magistrati bhala Qorti ta’ Gudikatura Kriminali nagset milli tidentifika
fic-car l-artikoli tal-Ligi li dwarhom huma qed jitolbu I-ksur u nagsu milli
jindikaw x’rimedji riedu li dina I-Qorti taghti.

41.

42.

43.

44,

Jirrizulta, mill-banda I-ohra, illi fis-sottomissjonijiet bil-miktub tal-partijiet,
partikolarment dawk tar-referent Tarcisio Mifsud, saret referenza ghall-decizjoni
moghtija mill-Qorti tal-Appell Kostituzzjonali fil-kawza ‘Francis Portelli et vs
Avukat Generali, u deciza fil-Prim’ Istanza mill-Prim’> Awla fil-15 ta’ Lulju 2019
u mill-Qorti Kostituzzjonali fis-6 ta’ Ottubru 2020, fejn Mifsud jindika r-rimedji
hemm moghtija u “jikkontendi li I-kaz odjern huwa simili gras-segwenti kazijiet
gia decizi minn dawna I-Qrati fug dana I-punt” (fol 59).

Jirrizulta illi I-ilment odjern ghandu somiljanza kbira ghall-ilment illi kienu ressqu
Francis Portelli u Anthony Cassar kontra |-Avukat Generali fejn, f'kaz li
jirrigwarda l-istess akkuzi bhal dawk kontra Tarcisio Mifsud, Portelli u Cassar
kienu ged jilmentaw dwar id-dewmien esagerat tal-proceduri in vista tal-fatt illi
Ittri Rogatorji kienu bagghu pendenti.

Jirrizulta illi tali Iment gie deciz a favur ta’ Portelli u Cassar, kemm fil-Prim’
Istanza kif ukoll mill-Qorti Kostituzzjonali, u ghalhekk huwa logiku illi dina I-
Qorti taghmel referenza ampja ghar-ragunament erudit moghtija minn dawna |-
Qrati, peress illi huma applikabbli ghall-proc¢eduri odjerni wkoll.

[I-Qorti gieghda taghmel tali osservazzjoni, peress illi jirrizulta ¢ar mill-assjem
tal-fatti kif imressqa mir-referent Tarcisio Mifsud, illi I-ilmenti tieghu huma
msejsa fuq vjolazzjoni tal-Artikolu 39 (2) tal-Kostituzzjoni ta’ Malta u Artikolu 6
(1) tal-Konvenzjoni.

Ikkunsidrat

45,

Jirrizulta illi I-Artikoli fugq imsemmija jipprovdu dan li gej:
L-Artikolu 39 (2) tal-Kostituzzjoni jghid :-

Kull qorti jew awtorita ohra gudikanti mwaqgfa b'ligi ghad-decizjoni
dwar l-ezistenza jew l-estensjoni ta” drittijiet jew obbligi Civili ghandha
tkun indipendenti w imparzjali ; u meta I-proceduri ghal decizjoni baal dik
huma mibdija minn xi persuna quddiem qorti jew awtorita ofira gudikanti
bral dik, il-kaz ghandu jigi moghti smigh xieraq gheluq zmien ragonevoli.

L-Artikolu 6(1) tal-Konvenzjoni jghid :-

Fid-determinazzjoni tad-drittijiet Civili u tal-obbligi tiegfiu jew ta’ xi
akkuza kriminali kontra tieghu, kuliadd huwa ntitolat ghal smigh
imparzjali u pubbliku Zmien ragonevoli minn tribunal indipendenti u
imparzjali mwaqgqaf b’ligi. Is-sentenza ghandha tinghata pubblikament
izda l-istampa u l-pubbliku jistgZu jigu eskluzi mill-proceduri kollha jew
minn parti minnhom fl-interess tal-morali, tal-ordni pubbliku jew tas-
sigurta’ nazzjonali f'soc¢jeta” demokratika, meta I-interessi tal-minuri jew
il-protezzjoni tal-%ajja privata tal-partijiet hekk tesitieg, jew safejn ikun

rigorozament mefitieg il-fehma tal-qorti f cirkostanzi specjali meta I-
pubblicita’ tista™ tippregudika I-interessi tal-gustizzja.

46. Dwar gurisprudenza fuq tali artikoli, il-Prim” Awla fil-kawza fug imsemmija
kellha dan xi tghid:

[I-Qorti tagimel referenza ghas-sentenza li tat il-Qorti Kostituzzjonali
fil-15 ta" Dicembru 2015 fil-kawza “Zakkarija Calleja v. Avukat
Generali” fejn inghad hekk :—

“Fis-sentenza David Marinelli vs Avukat Generali (3 ta” Lulju 2008), il-
Qorti irriteniet illi :

“B 'mod generali, biex jigi determinat jekk is-smigh fxi proceduri
quddiem il-Qorti sarx fi zmien ragjonevoli kif miktub mill-Artikolu
39(2) tal-Kostituzzjoni u mill-Artikolu 6(1) tal-Konvenzjoni
Ewropeja, wiefied irid iqgis i¢-cirkostanzi kollha partikolari f dawk
il-proceduri, u b’mod partikolari :

1. in-natura u/jew komplessita tal-kaz in kwistjoni,

2. il-kondotta tal-partijiet fil-kawza,

3. il-mod kif dawk il-proceduri gew trattati u kondotti mill-awtorita
gudizzjarja stess.

Fil-kawza Francis Theuma vs Avukat Generali (27 ta Gunju 2003)
intgal inoltre illi :

“S'intendi, dawn il-kriterji jridu jigi applikati ghall-kaz konkret u
mhux fl-astratt, b'mod gralhekk li ghandu jigi ezaminat sew il-
process li jkun ged jigi allegat li jag#ti lok ghall-ksur lamentat. Ma
hemmx, ghalhekk, xi perjodu pre-determinat, applikabbli gzal kull
kaz, li jekk jingabez ikun hemm ksur minZzabba dewmien mhux
ragonevoli”. ...

F'dan I-isfond gralhekk wiered irid iqis il-fatturi kollha u ¢-¢irkostanzi
kompleti sabiex tkun tista’ ssir evalwazzjoni tar-ragonevolezza o meno
tad-dewmien lamentat.”

L-awturi Van Dijk and Van Hoof jispjegaw illi :

“When the length of the relevant period has been established, it
must subsequently be determined whether this period is to be
regarded as reasonable. In many cases the Court only makes an
overall assessment, in other cases however, it assesses the lapse of
time in each stage of the proceedings. The reasonableness cannot

be judged in the abstract but has to be assessed in view of the
circumstances of each indivdual case”.

II-Qorti Kostituzzjonali fil-kawza Said vs Avukat Generali (11 ta’
Novembru 2011) irriteniet illi :

“Ghalhekk skont dawn il-principji l-ebda fattur partikolari ma
huwa wandu konklussiv, imma I-Qorti trid tezamina I-fatturi kollha
separatament biex tivvatula I-effett kumulattiv fuq il-proceduri fl-
intier tagiihom sabiex tara jekk dawn gewx maghluga fi Zmien
ragjonevoli. 11-Qorti tista™ ssib li fattur partikolari kien leziv mentri
fatturi ofirajn ma kinux”.

[1-Qorti tirreferi wkoll gras-sentenza li tat il-Qorti Kostituzzjonali fis-27
ta> Novembru 2017 fil-kawza “Gordi Felice vs Avukat Generali” fejn
ingfad hekk :-

Din il-Qorti tosserva li l-intimat fin-nota ta’ sottomissjonijiet
tieghu in Prim’ Istanza jghid li I-guri ta” William Agius u kwindi
tar-rikorrent ghiadhom ma gewx appuntati graliex z-zewg akkuzati
intavolaw kawza kostituzzjonali kull wiezed. Madanakollu, filwaqt
li I-intimat ma ressaq ebda prova dwar xi proceduri kostituzzjonali
istitwiti minn  William Agius jew, jekk fl-affirmattiv, dawn
ghadhomx pendenti, huwa assurd I-argument li process kriminali
gieghed jigi differit indefinittivament miniabba I-pendenza ta’
kawza Kkostituzzjonali li tittratta appuntu I-kwistjoni ta” dewmien
eccessiv mhux ragjonevoli fid-determinazzjoni tal-istess process
kriminali. F kull kaz, din il-Qorti tqis li dan I-argument ma jiswiex
bhala gustifikazzjoni ghal dewmien komplessiv ta’ kwazi tlettax-il
sena fis-smigh ta” process kriminali li mhux talli sal-lum ghadu
pendenti, talli hemm ammissjoni inekwivoka tal-intimat li I-istess
process ser jibga' ‘“fuq l-ixkaffa” sakemm jintemmu proceduri
kriminali kontra terza persuna. Dan kollu jsarraf fkarenza
manifesta ta’ certezza dwar meta sejra tigi appuntata u mismug#a,
anseb u ara deciza, il-kawza kriminali. Ma™ dan ghandha tizdied il-
konsiderazzjoni li sal-lum langas hemm #jiel dwar id-data meta ser
tigi appuntata ghas-smigh il-kawza kontra l-imsemmi William
Agius.

45. Ferm il-premess, u fid-dawl tan-nuggas tal-intimat illi
jipproduci provi sabiex jiggustifika d-dewmien fil-proceduri penali
kontra r-rikorrent, il-Qorti ssib illi r-rikorrent sofra lezjoni tad-
dritt tieghu ghal smigh xieraq sancit fl-Artikolu 6 tal-Konvenzjoni
meta, kwazi tlettax-il sena wara li tressaq quddiem il-qorti mixli
b reati tazt tal-Kapitolu 31, ghadu qged jistenna li I-kaz tieghu jigi
appuntat quddiem il-Qorti Kriminali. Dan id-dewmien ma jistax

ma jigix meqjus blhiala esagerat, mhux ragjonevoli u li jeccedi dak
li hu jew ghandu jkun normalment accettabbli f'socjeta’
demokratika, u bfiala tali jikser id-dritt fondamentali tar-rikorrent
li jistenna li I-proceduri kriminali kontra tiegfiu jigu determinati fi
Zmien ragjonevoli.

46. F hajja ta’ bniedem tlettax-il sena huma zZmien twil u, f'dan il-
kaz tar-rikorrent, dan isarraf fi 13-il sena ta" incertezza fl-azjar
snin taz-zghozija fejn wiesed huwa mistenni jkollu [-azjar
opportunitajiet jibni I-pedamenti tal-zajja familjari u lavorattiva
tieghu. Fil-kaz tar-rikorrent izda, dawn is-snin kollha ghaddiehom
tiela’ u niezel il-Qorti ghas-seduti, kif ukoll jinkwieta dwar il-futur
tieghu ghaliex ghadu ma jafx x'ser isir minnu meta finalment
jingata® I-kaz tieghu wara dan iz-zmien kollu.

47. Jigi ribadit illi din il-lezjoni hija in parti dovuta wkoll grall-
ghazla ossia agir tal-intimat li, meta ddecieda li I-kawza kontra r-
rikorrent ma tigix appuntata u ma tigix determinata gabel I-ewwel
tigi appuntata u determinata I-kawza kontra William Agius, tawwal
ulterjorment il-proceduri kontra r-rikorrent li kienu diga™ ilhom
pendenti diversi snin quddiem il-Qorti Istruttorja. Din il-Qorti
tapprezza li din id-decizjoni tal-intimat, oltre li fiha nnifisa hija
legali u ma timpingix fuq il-garanziji tad-dritt ghal smigh xieraq,
ittiedet ghall-anjar tmexxija tal-prosekuzzjoni u c¢ertament mhux
“bl-intenzjoni li jtawwal il-proceduri ... inutilment” kif jallega r-
rikorrent. Madanakollu, ma tistax ma tosservax illi agir i
jirrispetta l-garanziji ta’ smigh xieraq fit-termini tal-Artikolu 6
Konvenzjoni ma jibgax konformi mad-dettami ta™ smig# xieraq jekk
ikollu effett inoltrat li jwassal gzal dewmien mhux ragjonevoli fid-
determinazzjoni tal-process gudizzjarju, aktar u aktar dak
kriminali, a skapitu tal-akkuzat

47. 11-Qorti, f’dana l-istadju, taghmel referenza wkoll ghall-hsibijiet tal-Qorti
Kostituzzjonali fl-istess kawza u fuq dana il-punt, fejn kellha dan xi tghid dwar d-
dewmien tal-proceduri:

Wi |-prosekuzzjoni li f’kumpilazzjoni trid tressaq il-provi. 11-Qorti fehmet
li l-kaz ta’ Sammut ilu pendenti dagskemm ilu pendenti dak tar-
rikorrenti, u fir-rigward ta’ dak il-kaz ma tressqux provi dwar il-mod kif
ingabru [-provi matul is-snin. Hu l-appellant li ghandu [-oneru li bi provi
Jikkonvinci lill-Qorti li ghamel dak i jista’ biex il-proceduri kriminali ma
jitwalux bla bzonn. F’kull kaz langas m’ghandu jkun li persuna tigi
akkuzata fil-Qorti u tispi¢ca taghmel snin twal bi proceduri kriminali
kontriha, tiela’ u niezla ghas-seduti minghajr ma jkollha l-ebda hjiel
meta xi darba ser jispiccaw u jkollha certezza. Is-sitwazzjoni f’kazZijiet ta’
kumpilazzjoni hi tali li I-imputat hafna drabi jispicéa at the mercy tal-

Avukat Generali, ghaliex hu jiddeciedi meta m’ghandux jibga’ jirrinvija
l-atti lill-Qorti ghall-gbir ta’ iktar provi. Rinviji li kontinwament ikun
ukoll fihom talba biex jergghu jinstemghu provi li jkunu diga’ instemghu.
Sfortunatament il-Qorti tal-Magistrati (Malta) bhala Qorti Istruttorja
m’ghandhiex [-awtorita u |-mezzi sabiex twaqgaf dak is-system of
conduct min-naha tal-Avukat Generali. Kondotta li gieghda kemm-il
darba twassal ghal dewmien bla bzonn ta’ proceduri kriminali.

21. F’paragrafu 34 tar-rikors tal-appell l-appellant ghamel referenza
ghall-kaz Boddaert v. Belgium tat-12 ta’ Ottubru 1992 li dwaru qgal:-

“gie deciz li I-Istat Belgjan ma jistax jinstab li kiser il-jedd ta’
smigh xieraq fi Zmien ragonevoli ghaliex il-prosekuzzjoni ma
setghetx taghlaq il-kaz kontra Boddaert qabel jinghalaq il-kaz
kriminali li kien hemm pendenti kontra haddiehor i ried jigi
prodott bhala xhud kontra tieghu”.

22. Fis-sentenza I-QEDB galet li I-perjodu rilevanti kien bejn id-79 ta’
Lulju 1980, meta inhareg mandat ghall-arrest ta’ Boddaert, U t-22 ta’
Ottubru 1986, meta I-Qorti tal-Kassazzjoni tat is-sentenza. Perjodu li
matulu kien hemm 39 xahar (2 ta’ Gunju 1982 u I-10 ta’ Mejju 1985) li
fihom l-attur ma kienx akkuzat f’Qorti u dwar liema perjodu ilmenta li I-
investigazzjoni li kien qieghed imexxi |-lmhallef tal-investigazzjoni ma
kien gieghed isir xejn fiha.

23. Fil-kaz in ezami ¢-cirkostanzi huma ferm differenti ghaliex [-atturi
tressqu I-Qorti fil-27 ta” Frar 2013 u seba’ snin wara [-Prosekuzzjoni
ghadha m’ghalgitx il-provi u prezentement hadd m’ghandu hjiel meta
dan il-kaz ser ikun jista’ jitkompla jekk is-sitwazzjoni tibqa’ dik li hi llum.
Hu fatt i jezisti [-principju tal-‘proper administration of justice’ izda
f'dan il-kaz mhuwiex jintlahaq bilan¢ mal-jedd tal-appellati li I-kawza
taghhom tkompli tiehu [-kors taghha minghajr iktar telf ta’ Zmien, bl-
incertezza kollha li din Rik. Kost. 103/18 18 is-sitwazzjoni qieghda ggib
fug l-imputati. Il-provi jitressqu mill-Prosekuzzjoni. Ir-rikorrenti
m’ghandhom [-ebda kontroll dwar dak /i gieghed jigri f’dan I-istadju tal-
proceduri meta jsiru rinviji ripetutament. Inoltre, [-appellant ma ressaq
l-ebda provi li jista’ jiggustifika d-dewmien li gieghed ukoll jigi registrat
fil-kaz ta’ Sammut.

24. Hu facli ghall-Prosekuzzjoni li targumenta li peress li Frank Sammut
hu xhud essenzjali ghall-kaz taghha, din il-kawza ghandha tibga’ sospiza
sakemm Sammut ikun f’poSizzjoni li jixhed. Pero”™ meta mhux maghruf.
Dawn huma affarijiet li I-Prosekuzzjoni u I-Avukat Generali kellhom
iqisu matul dawn is-seba’ snin i ilu pendenti dan il-kaz u kellhom
Jipprocedu b’iktar diligenza. ....

25. Perjodu ta’ seba’ (7) snin huma hafna f’hajja ta’ bniedem, li
matulhom |-akkuzat irid u ma jridx isib ruliu fi stat ta’ incertezza.
Perjodu li matulu r-rikorrenti kellhom u ghadhom bil-gid taghhom
‘iffrizati’ skond [-Att Kontra |-Money Laundering (Kap. 373). Wiehed
bizzejjed jara l-atti biex jinduna kif ghal kull pass, ir-rikorrenti jridu
jitolbu I-awtorizazzjoni tal-Qorti. F’dan ir-rigward il-Qorti tirreferi ghal
per ezempju rikors li pprezenta Francis Portelli fit-12 ta’ Dicembru 2014
kif ukoll rikors li pprezenta Anthony Cassar fid-9 ta’ Ottubru 2017.
F’dak ir-rikors, Cassar kellu jitlob l-awtorizazzjoni tal-Qorti sabiex
kumpannija tal-insurance thallas zZewg claims relatati ma’ polza tas-
sahha. Dawk [-atti fihom infushom huma prova ta’ dak li jkollhom
jghaddu minnu r-rikorrenti diment [i jibqghu pendenti [-proceduri
kriminali.

26. Dan ir-ragunament japplika iktar u iktar fejn l-akkuzati, Kif inhu |-kaz
in ezami, ikunu persuni avvanzati fl-eta’. Fis-sentenza tal-ewwel Qorti
Jjissemma kif s’issa kien hemm tnejn u hamsin (52) seduta u li fihom fi
tletin (30) seduta minnhom ma sar xejn. Numri li flimkien mas-seba’ snin
li I-kaz ilu pendenti, huma l-aqwa certifikat kontra r-ragunament tal-
Avukat Generali. M’hemmx dubju li hu fl-interess pubbliku li min hu hati
ta’ reat iwiegeb ghalih. Pero’ seba’ snin u ghadhom langas bdew
jinstemghu [-provi tad-difiza u m’hemm l-ebda indikazzjoni meta I-
proceduri ser jigu fit-tmiem taghhom, hu perjodu inaccettabbli.

Ikkunsidrat

48. Jirrizulta ben c¢ar, mill-assjem tal-provi, illi filwaqgt li |-kawza kriminali kontra
Tarcisio Mifsud hija wahda serja hafna u tirrigwarda akkuzi li jistghu jkollhom
implikazzjoni serji hafna, kemm fuq Mifsud stess kif ukoll fuq il-percezzjoni
pubblika zviluppata tul iz-zminijiet dwar l-entita’ u serjeta’ tal-kaz hekk imsejjah
‘Skandlu taz-Zejt’, dana ma jfissirx illi persuna ghandha tigi zvestita mid-dritt illi
tinghata smigh xieraq fi zmien ragjonevoli.

49. Hawnhekk, il-Qorti ser taghmel taghha r-ragunament maghmul mill-Prim> Awla
fil-kawza fug imsemmija fejn, dwar id-dewmien, ghamlet tali konkluzjonijiet:

In-nuqgas ewlieni tal-intimat kien kostitwit mill-fatt li, ghalkemm si
trattava ta” ‘a high profile prosecution’, ghal ragunijiet bil-wisq owvji, il-
prosekuzzjoni, ghalkemm jidher li bdiet tirranka tajjeb, aktar ma bdew
jghaddu x-xhur u s-snin, aktar bdiet taga™ lura f'dak li wiezed jistenna
minnha f'kazi dagstant sensittivi u delikati.

Il-princ¢ipju ghiandu jkun li ‘the rule of law’ tg7iodd gral kulziadd |-istess.

Dagstant ieior huwa basilari I-principju li l-process gudizzjarju,
specjalment dak penali, fejn favur l-akkuzat tregi l-presunzjoni tal-

pagna 15 minn 18



Rikors Nru 114/2018 — II-Pulizija vs Tarcisio Mifsud

50.

o1,

52.

53.

54,

innocenza, ghandu jitmexxa dejjem skont il-ligi, izda bil-Aeffa li tkun
dettata mill-fattispeci ta” kull kaz.

Meta mbag#iad ikollok kazi, bAal dak li penalment jinvolvi lir-rikorrenti,
fejn I-effett fuq il-persuni akkuzati jkun, minn Zmien ghal zZmien, taht il-
lenti tal-opinjoni pubblika, u f'socjeta” demokratika, bzhal ma hija
tagfina, l-opinjoni pubblika ghandha vuc¢i gawwija, hemm il-process
gudizzjarju ghandu jilzaq il-milja tieghu.

Din il-Qorti tishaq illi fil-kaz tal-lum sezz dewmien ingustifikat mhux
ragjonevoli da parti tal-intimat, sal-punt li kien hemm /ezjoni tal-jedd
tar-rikorrenti gral smigh xieraq, liema dewmien m ghandux ikun
addebitat lir-rikorrenti/akkuzati jew lill-Qorti.

Din il-Qorti ma tistax ma tosservax illi, fuq medda ta’ sebgha u ghoxrin seduta illi
saru fuq perjodu ta’ ftit anqas minn tlett snin gabel ma hargu I-Att tal-Akkuza fil-
konfront ta’ Mifsud, f’aktar minn nofs tali seduti, ossija hmistax-il seduta (15),
ma sar assolutament xejn.

Din il-Qorti ma tistax ma tosservax ulterjorment illi, anke wara illi inharget I-Att
ta’ Akkuza, I-Avukat Generali ma ppermettiex lill-Qorti illi tipprocedi bil-kawza
bi speditezza, kif huwa opportun f’kazijiet ta’ tali portata, izda rabtet idejn il-Qorti
tal-Magistrati, li gabel ma jinghalqu I-provi prosekuzzjoni, kellhom jinstemghu
xhieda ta’ persuni akkuzati b’reati konnessi intrisikament mal-kaz ta’ Mifsud, bir-
rizultat illi fug medda ta’ tlett snin, saru erbatax-il seduta (14) fejn ma gara
assolutament xejn.

Ghalhekk, jidher car illi fil-proceduri kontra Tarcisio Mifsud, fuq medda ta’ sitt
snin, saru b’kollox wiehed u erbghin seduta (41), fejn f’aktar minn zewg terzi tas-
seduti, ossija disgha u_ghoxrin seduta (29), MA INGIEBU EBDA PROVI! —
tali dewmien certament ma jistax jigi imputat lill-Qorti illi ¢certament ghamlet I-
ghalmu taghha sabiex taghmel seduti b’mod regolari, izda huwa nuqgas
imputabbli unikament lill-Prosekuzzjoni kif ukoll lill Avukat Generali illi rabat
idejn il-Qorti tal-Magistrati li kellha ta’ bilfors tisma’ x-xhieda indikati mill-
Pulizija.

Tali agir huwa car illi gieghed jilliedi d-dritt ta’ smigh xieraq ta’ Tarcisio Mifsud
illi, fl-eta avvanzata tieghu, ghandu dritt illi I-proceduri fil-konfront tieghu jigu
decizi fi zmien ragjonevoli — jigi rilevat illi gia miet wiehed mill-erbgha ‘ko-
akkuzati’, ossija Alfred Mallia, f’tali perjodu ta’ stennija — x’qed jistennew il-
prosekuzzjoni ... illi jmutu x-xhieda I-ohra kollha, inkluz Tarcisio Mifsud?

Ghalhekk, jirrizulta car illi d-dritt ta’ smigh xieraq ta’ Tarcisio Mifsud gieghed
jigi lez bl-agir tal-Prosekuzzjoni u I-Avukat Generali illi ma jiddikjarax maghluq
I-istadju tal-provi tieghu, u ghalhekk il-Qorti jenhtieg illi taghti rimedju.

Rimedju

55.

56.

S7.

[I-Qorti tosserva illi fil-kaz fug imsemmi ta’ Portelli u Cassar, il-Prim’ Awla
ghaddiet biex tat rimedju illi gie sekondat u accetat mill-Qorti Kostituzzjonali, u
dana kien li gej:

[1-Qorti tqis illi, tenut kont tal-mod kif svolgew il-fatti, ir-rimedju I-aktar
indikat huwa li tipprefiggi terminu sabiex il-prosekuzzjoni tressaq il-
provi kollha li fadal fil-procediment kriminali pendenti kontra r-
rikorrenti, u l-intimat jirrinvija ghall-gudizzju l-atti quddiem il-Qorti tal-
Magistrati (Malta) bhala Qorti Istruttorja. Rimedju ta™ din ix-xorta
jassikura I-bilan¢ ta drittijiet u obbligi fil-process kriminali, b'mod u
manjiera li fil-konkret id-dewmien ma jkomplix jikkaguna lezjoni tad-
dritt ghal smigh xieraq kif im#ares bil-Kostituzzjoni u bil-Konvenzjoni.

Din il-Qorti jidhrilha illi, fl-ahjar interess tal-gustizzja, filwaqt illi ma ghandhiex
tipprekludi lill-Prosekuzzjoni u I-Avukat Generali jressqu I-provi taghhom sabiex
jippruvaw il-kaz taghhom kif ghandhom obbligu jaghmlu, tgis ukoll illi dana
ghandu jsir f’terminu fiss u perentorju, wara liema trapass ta’ zmien, il-Qorti tal-
Magistrati (Malta) bhala Qorti ta’ Gudikatura Kriminali ghandha tippro¢edi biex
tiddikjara I-istadju tal-provi prosekuzzjoni maghluga u ghandha tghaddi biex
tisma’ x-xhieda prodotti mill-akkuzat Tarcisio Mifsud, jekk jidhirlu opportun illi
jressaq provi.

Din il-Qorti tqis illi tali periodu ghandu jkun ta’ erbgha xhur mid-data ta’ dina
s-sentenza.

Konkluzjoni

[1-Qorti,

Wara illi rat ir-referenza kostituzzjonali illi saritilha mill-Qorti tal-Magistrati
(Malta) bhala Qorti ta’ Gudikatura Kriminali fil-pro¢eduri fit-12 ta> Novembru
2018 fil-proceduri ‘I1-Pulizija vs Tarcisio Mifsud’;

Wara illi rat il-provi prodotti u rat is-sottomissjonijiet ta’ 1-abbli difensuri tal-
partijiet;

Tghaddi biex taqta’ u tiddeciedi I-vertenza billi:

Tiddikjara illi d-dritt ta’ smigh Xieraq ta’ Tarcisio Mifsud, Kif san¢iti fl-Artikolu
39 (2) tal-Kostituzzjoni u I-Artikolu 6 (1) tal-Konvenzjoni Europea ghad-Drittijiet

tal-Bniedem, gieghed jigu lilu vjolat bl-agir tal-Prosekuzzjoni u I-Avukat Generali
fil-proceduri kontra I-istess Tarcisio Mifsud kif fuq ahjar deskritt, u ghalhekk;

Tordna lill-Avukat Generali w il-Pulizija sabiex, sa mhux aktar tard minn erbgha
(4) xhur millum, jaghlqu I-provi tal-prosekuzzjoni fil-kawza fl-ismijiet “Il-
Pulizija vs Tarcisio Mifsud” fuq riferita, irrispettivament minn min ikun fadal
jixhed jew le skond I-istess Avukat Generali.

[1-Qorti tirrinvija I-atti ghall-gudizzju lill-Qorti tal-Magistrati (Malta) bhala Qorti
ta’ Gudikatura Kriminali.

Spejjez tal-proceduri odjerni jkunu kollha a kariku tal-Avukat Generali.

Francesco Depasquale LL.D. LL.M. (IMLI)
Imhallef

Rita Sciberras
Deputat Registratur

